
A.L. 418 tal-2021

ATT DWAR L-AMMINISTRAZZJONI PUBBLIKA
(KAP. 595)

Ordni tal-2021 li jemenda l-Ordni li jwaqqaf l-Aġenzija li toffri 
Sapport lill-Vittmi

BIS-SAĦĦA tas-setgħat mogħtija bl-artikolu 26 tal-Att dwar l-
Amministrazzjoni Pubblika, il-Prim Ministru għamel dan l-ordni li
ġej:- 

Titolu.

L.S. 595.37.

1. It-titolu ta’ dan l-ordni hu l-Ordni tal-2021 li jemenda l-
Ordni li jwaqqaf l-Aġenzija li toffri Sapport lill-Vittmi u dan l-ordni
għandu jinqara u jinftiehem ħaġa waħda mal-Ordni li jwaqqaf l-
Aġenzija li toffri Sapport lill-Vittmi, hawn iżjed ’il quddiem imsejjaħ
"l-ordni prinċipali". 

Iżid artikoli 
ġodda mal-ordni 
prinċipali.

2. Minnufih wara l-artikolu 4 tal-ordni prinċipali għandhom
jiżdiedu l-artikoli ġodda li ġejjin:

"Setgħa li 
tinkiseb 
informazzjoni 
dwar id-data 
tar-rilaxx ta’ 
persuni 
kkundannati.
L.S. 260.03.

4A. L-Aġenzija għandu jkollha s-setgħa li tikseb
informazzjoni dwar id-data tar-rilaxx ta’ persuni
kkundannati, leave mill-ħabs kif provdut fir-regolament
61 tar-Regolamenti dwar il-Ħabs, kwalunkwe assenza
mill-ħabs ta’ persuni soġġetti għall-priġunerija qabel is-
sentenza, u kwalunkwe assenza oħra mill-ħabs tal-
persuni kkonċernati. Din l-informazzjoni għandha
tinkiseb mill-Aġenzija għas-Servizzi Korrettivi u tista’
tiġi trasmessa lill-vittma jew lil potenzjalment vittma,
sakemm tkun direttament rilevanti għal dik il-persuna.

Setgħa li 
tintalab 
informazzjoni 
mingħand il-
Korp tal-
Pulizija ta' 
Malta.

4B. L-Aġenzija għandu jkollha ukoll is-setgħa li
titlob u tirċievi informazzjoni neċessarja mingħand il-
Korp tal-Pulizija ta’ Malta sabiex ikunu identifikati
vittmi jew potenzjalment vittmi, li huma direttament jew
indirettament affettwati mir-reat.".

